
永樂大典卷之二千三百四十一　六模

梧

〈　　宫室藤縣古藤志江月樓。在州治東北。本舊城北門。二蘇寓此。嘯傲於上。見其〉

〈東北二水合流樓下。時秋高夜静。波光月色。兩相掩映。因扁之曰江月。其詩曰。江月照我心。江水洗我肝。又曰。嶠南瘴癘地。有此江月寒。乃知天壤〉

〈間。何人不清安。詳見文翰類。近增廣舊城樓居。城中波光月色無復佳致。州人寘浮屠象于其上。將徹之以奉二蘇焉。元一統志在州宅取坡詩。藤〉

〈州城下詩。有此江月寒之句。古藤志環翠樓。即藤江驛樓也。洪武壬子季夏創建。廣西憲僉葉公原賀以其四面好山。三江秋水。青跳碧躍。因大書〉

〈環翠以扁之。元一統志鬱繡江樓。在州城東。合鬱江綉而名之。本府。輿地紀勝嘉魚亭。在子城南。蒼梧記云。丙冗出嘉魚故名。蒼梧志朗〉

〈吟亭。内奉吕洞賓仙像。在州城東北。東山道院之側。藤縣。古藤志光華亭。廢乆不知其處。惟浮金亭。記稱與光華亭相對。又詩〉

〈話載。少游逗留光華亭。詢諸父老無所知。愚意營脊上有華光廟。正與浮金亭相對。恐即此也。浮金亭。在藤縣還淳門外。江東亦坡仙盤桓之地。舊〉

〈基在東山上。近遷水涯其意即江月之義也。又曰小天竺。詳見費克忠記。容縣。容州志面面亭。在州城内東北。蓮池中間。先賢有題。面面看芙蓉。今廢。〉

〈萬松亭。在州城外西北廣松之高坡建置。劉禹鍚詩云。萬松亭下來清風。今廢。　滄浪亭。在州城西三里濯纓石上。下有石如紫玉樽。暮春鄉人〉

〈褉焉。今廢。　綉江亭。在州城西綉江驛前。登樓江山一覧可盡。元一統志迎富亭。在州與滄浪亭相對。容俗以二月二日爲迎富節。因以名是亭。〉

〈容州志讀書臺。在州東陳帥廟前江之南岸。昔漁人繫舟於其下。聞有琅琅之音。次早上登不見。因得名焉。元一統志在普寧縣東一十五里。兩峯〉

〈峭立擁溪東下。舊傳漁者夜聞山巓琅琅有弦誦聲。因目之爲讀書臺容州志經畧臺。在州南城上。建閣乃爲節度之尊。輿地紀勝在逍遥樓之陰。〉

〈容州志釣魚臺。在州城西江滄浪亭畔因得名。其石尚在。祠廟〉


〈岑溪縣。古藤志孝感祠。在岑溪縣東三十里。即孝子蘭故居。鄉民以木母著靈。因共神之。水旱疾疫。禱焉輙應。祠毁于隋。有碑没于水。故諺曰。里名〉

